PREGO DE CLÁUSULAS ECONÓMICO ADMINISTRATIVAS PARA CONTRATAR MEDIANTE PROCEDEMENTO NEGOCIADO SEN PUBLICIDADE DA OBRA: “MELLORA DO PAVILLÓN DEPORTIVO, ANUALIDADE 2008”.-

ARTIGO 1.- OBXECTO: É obxecto desta contratación mediante procedemento negociado sen publicidade, a realización das obras de referencia (Código CPA-2002: 45220000), cuxas características, así como as condicións nas que se han de realizar encóntranse detalladas no proxecto redactado polo técnico municipal Guillermo Patiño Fernández.

Teñen carácter  contractual ademais deste prego de condicións:
- O Prego de prescricións técnicas.

- Os planos e os cadros de prezos.

ARTIGO 2.- PREZO: O prezo do presente contrato ascende á cantidade de 75.892,76 euros. O prezo certo anterior queda desglosado nun valor estimado de 65.424,80 euros e o Imposto sobre o Valor Engadido (IVE) de 10.467,96 euros.
O prezo pagarase con cargo á partida 4-61002 do vixente Orzamento municipal; existindo crédito suficiente ata o importe aprobado polo Concello, quedando acreditada a plena dispoñibilidade das seguintes contribucións que permiten financia-lo contrato:

- Consellería de Cultura e Deporte: 40.000,00 euros.

- Concello: 35.892,76 euros.

ARTIGO 3.- PRAZOS: As obras obxecto desta contratación deberán dar comezo ó día seguinte da firma da acta de comprobación do replanteo, e quedarán totalmente terminadas no prazo de 2 MESES a contar de dita data.

A comprobación do replanteo terá lugar dentro do prazo máximo de un mes, que se contará dende a data do contrato, e de acordo coas indicacións do técnico municipal ou o director facultativo das obras.

O prazo de garantía da obra será de UN ANO contados a partir da recepción da mesma que deberá facerse dentro dos trinta días seguintes ó da terminación das prestacións convidas.

ARTIGO 4.- CONTRATISTAS: Poderán concorrer a esta licitación as persoas naturais ou xurídicas que estean en plena posesión da súa capacidade xurídica e de obrar, e non estean comprendidas en ningunha das circunstancias que enumera o artigo 49, da Lei de contratos do sector público (LCSP), como prohibicións de contratar.

Poderá contratarse con unións de empresarios que se constitúan temporalmente ó efecto, de acordo co establecido no artigo 48, da citada Lei.

Os que acudan á licitación poderán facelo por si ou representados por persoa autorizada mediante poder bastante, sempre que estea incursa nalgunha das causas que se enumeran no artigo 49, da LCSP. Cando en representación dalgunha sociedade, civil ou mercantil, concorra algún membro da mesma, deberá xustificar documentalmente que está facultado para iso.

Os poderes e documentos acreditativos da personalidade acompañarán á proposición bastanteados previamente pola Secretaría do Concello.

As empresas concorrentes deberán xustifica-la solvencia económica e financeira e técnica, demostrando que contan cos coñecementos técnicos, eficacia, experiencia e fiabilidade suficiente para desenvolve-lo obxecto do contrato, o que se acreditará a través dun ou varios dos medios establecidos nos artigos 64 e 65 da LCSP.

O contratista ven obrigado baixo a súa responsabilidade a cumpri-lo disposto pola normativa vixente en materia laboral, de seguridade social, de integración social de minusválidos e de prevención de riscos laborais e demais leis especiais. O contrato obxecto desta licitación entendese realizado a risco e ventura para o contratista.

O contratista estará obrigado a gardar sixilo respecto ós datos ou antecedentes que, non sendo públicos ou notorios, estean relacionados co obxecto do contrato, dos que teña coñecemento con ocasión do mesmo.

ARTIGO 5.- PROPOSICIÓNS E DOCUMENTOS: Para participar na contratación, o licitador deberá presentar na Secretaría do Concello, en horas de atención ó público (9:00 a 14:00), no prazo que se indique na invitación a participar, dous sobres cerrados (A e B) coa documentación que logo se especifica, indicando en cada un a obra obxecto de licitación.

SOBRE A: Capacidade para contratar.- Conterá os seguintes documentos:

- Os que comparezan ou asinen ofertas en nome de outro, presentarán copia notarial do poder de representación, debidamente bastanteado polo secretario da Corporación.

- Se o candidato fose unha persoa xurídica, este poder deberá figurar inscrito no Rexistro Mercantil, cando sexa esixible legalmente.

- Fotocopia compulsada administrativamente ou testemuña notarial do Documento Nacional de Identidade.

- Declaración responsable de non estar incurso en ningunha prohibición para contratar, das recollidas no artigo 49, da Lei 30/2007, do 30 de outubro, de contratos do sector público (esta declaración incluirá a manifestación de encontrarse ó corrente do cumprimento das obrigacións tributarias e coa Seguridade Social impostas polas lexislacións vixentes, sen prexuízo de que a xustificación acreditativa de tal requisito deba presentarse antes da adxudicación definitiva).

- Documentos que xustifiquen o cumprimento dos requisitos de solvencia económica, financeira e técnica.

SOBRE B: Proposición económica e documentación técnica.- Conterá, a proposición expresada conforme ó modelo que figura como Anexo, así como a documentación que ha de servir á valoración en función dos criterios establecidos no presente prego, de selo caso, variantes ou melloras que, sen menoscabo do establecido nos pregos de condicións poidan convir á mellor realización do obxecto do contrato. Ditas variantes ou melloras consideraranse independentes da oferta e, se son aprobadas expresamente polo órgano de contratación, incorporaranse ó contrato.

ARTIGO 6.- APERTURA: O acto de apertura de proposicións terá lugar o día seguinte hábil do que finalice o de presentación de proposicións, as 12:00 horas, no salón de sesións da casa do concello.

En dito acto, farase público o resultado da cualificación dos documentos presentados, servindo de notificación a tódolos efectos, especialmente para o caso de corrección de defectos materiais na documentación presentada, cando se acorde conceder un prazo de tres días para presenta-los mesmos, prazo que comezará dende o día seguinte hábil ó de apertura  de proposicións económicas. Excepcionalmente poderase acordar que a solicitude ós licitadores para completar documentación se realice mediante notificación escrita ou mediante Fax, e empezando a conta-lo prazo de tres días, dende o seguinte á recepción de dita notificación.

O Concello reservase o dereito de declarar deserta a licitación se, na súa apreciación libre, ningunha das proposicións presentadas resultase conveniente ós seus fins, sen que por iso se poida esixir por parte do contratista indemnización.
Os criterio que servirán de base para a adxudicación son compromisos especiais e as posibles melloras directamente relacionadas coa prestación do contrato, a calidade dos materiais e o prazo de execución.

ARTIGO 7.- ADXUDICACIÓN PROVISIONAL E ADXUDICACIÓN DEFINITIVA: Realizada a adxudicación provisional requirirase ó adxudicatario provisional, para que no prazo de 15 días hábiles, que se contarán dende o seguinte a aquel no que se publique aquela no perfil de contratante do órgano de contratación, presente a documentación xustificativa de atoparse o corrente no cumprimento das obrigacións tributarias e coa Seguridade Social e calquera outros documentos acreditativos da súa aptitude para contratar, así como o documento que acredita ter constituído a garantía definitiva. A adxudicación provisional notificarase a tódolos licitadores mediante fax ou correo electrónico.

O importe da garantía definitiva será do 5 % do importe de adxudicación excluído o Imposto sobre o Valor Engadido. Para devolución da garantía definitiva, unha vez concluído o contrato, estarase ó disposto nos artigos 90 e 21 da Lei de contratos do sector público.

Non procederá a adxudicación definitiva do contrato ó licitador que resultase adxudicatario provisional si este non cumpre as condicións necesarias para iso.

O contrato deberá formalizarse en documento administrativo dentro do prazo de dez días hábiles, que se contarán dende o seguinte ó da recepción polo adxudicatario definitivo da notificación da adxudicación definitiva. Non obstante, o contratista poderá solicitar que o contrato se eleve a escritura pública, correndo do seu cargo os correspondentes gastos.

Cando, por causas imputables ó contratista, non se formalizase o contrato dentro do prazo indicado, o Concello poderá acorda-la resolución do mesmo, así como a incautación da garantía definitiva.
ARTIGO 8.- PLAN DE SEGURIDADE E SAÚDE: Antes do comezo das obras, a empresa adxudicataria presentará o Plan de Seguridade e Saúde da obra contratada, asinado en proba de coñecemento por tódolos traballadores que vaian a intervir na súa execución. No caso de que se vaian a subcontratar algúns dos traballos, o contratista deberá poñelo en coñecemento do Concello, que nomeará coordinador de seguridade das obras, de conformidade co disposto nos artigos 3 e 7, do RD 1729/97, correndo os gastos por conta do contratista.

ARTIGO 9.- GASTOS: En virtude da adxudicación definitiva, o contratista quedará obrigado a paga-lo importe de cantos gastos se ocasionen con motivo dos trámites preparatorios e de formalización do contrato, incluso os honorarios do notario autorizante no caso de que fose necesario o mesmo mediante escritura pública, pago de impostos, cuxa garantía encóntrase incluída nos prezos unitarios e calquera outras que se produzan.

ARTIGO 10.- PAGOS: O pago das obras ou instalacións farase mediante certificacións expedidas polo director das obras e aprobadas polo órgano competente.
ARTIGO 11.- SANCIÓNS E MODIFICACIÓN DO CONTRATO: Se as obrigacións derivadas do contrato foran incumpridas polo contratista a Corporación está facultada para esixir  o seu cumprimento ou declarar a resolución do contrato. No caso de falecemento do contratista a Corporación poderá  denuncia-lo contrato.

Independentemente, e sen prexuízo dos casos en que proceda a resolución do contrato, ou calquera outra acción, a demora na execución das obras será sancionada de acordo co previsto no artigo 196.4, da Lei de contratos do sector público.

O contrato poderá modificarse cando concorran as condicións establecidas nos artigos 202 e 217, da Lei de contratos do sector público.

ARTIGO 12.- LEIS ESPECIAIS:  O contratista ven obrigado baixo a súa responsabilidade a cumpri-lo disposto pola lexislación vixente respecto a salarios mínimos, previsión e seguridade social e demais leis especiais. O contrato obxecto desta licitación entendese realizado a risco e ventura para o contratista.

O contratista realizará os ensaios de materiais, informes ou ditames que o director facultativo das obras lle ordene, sendo a súa costa ata un 1% do importe de contrata íntegro.

As obras deberán sinalizarse de acordo co indicado nas Ordenanzas de Policía e Bo Goberno desta cidade.

ARTIGO 13.- TRIBUNAIS: Os litixios derivados do contrato entenderanse sempre sometidos ós tribunais competentes con xurisdición no lugar no que a Corporación contratante ten a súa sede.

ARTIGO 14.- SUPLETORIA: No non previsto neste prego de condicións estarase ó disposto pola Lei de contratos do sector público, Real Decreto 1.098/2001, polo que se aproba o Regulamento xeral da lei de contratos das administracións públicas no que non se opoña á Lei de contratos do sector público, e con carácter supletorio, ás restantes normas do dereito administrativo, e no seu defecto, preceptos do dereito privado.

ANEXO:

MODELO DE PROPOSICIÓN:
D..........................., con D.N.I nº ..........., con domicilio a efectos de notificacións en ...................., actuando en nome propio (ou en representación de ............, con domicilio en ......................... e CIF..............., habendo recibido invitación para a presentación de oferta e informado das condicións e requisitos que se esixen para a adxudicación, polo procedemento negociado sen publicidade, do contrato de obras de ..................., fago constar que coñezo o prego de condicións que sirve de base ó contrato e o acepto integramente, comprometéndome a levar a cabo o obxecto do contrato por importe de .................. euros e .............. euros de IVE.

Pazos de Borbén, o ....... de .......... de 20....

Sinatura do candidato


Pazos de Borbén, 4 de agosto de 2008
DILIXENCIA.- O presente prego de condicións, foi aprobado por Decreto da Alcaldía, de data 5 de agosto de 2008.-

O SECRETARIO,

